
Fushaté Kombétare pér Ndryshim né Mjedis








NJOFTIM PER SHTYP
DEKLARATE PER SHTYP

“Merr Biçikletën, lër Makinën”!

22 shtatori Dita Ndërkombëtare pa Makina ka si qëllim përdorimin sa më pak të automjeteve, përdorimin sa më shumë të transportit publik, biçikletave dhe promovimin e ecjes në këmbë për të ndihmuar në përmirësimin e cilësisë së ajrit dhe në të jetuarit në mënyrë sa më të shëndetshme. 

Ka disa vjet që ajri në Tiranë është fatkeqësisht më i ndoturi në Europë, lidhur me lendën e ngurtë në ajër dhe PM10. Në vitet e fundit po përballemi me shifra gjithnjë në rritje të dioksidit të azotit, benzene, dioksidi i squfurit të cilët dalëngadalë po i tejkalojnë normat e BE-së dhe rekomandimet e OBSH-së, në pikat me trafik të rënduar. 

Për kryeqytetin tonë trafiku rrugor mbetet kontribuesi kryesor në ndotjen e ajrit dhe kjo na shqetëson pa masë. Cilësia e karburanteve, mosha e automjeteve dhe keq-mbajtja e tyre, infrastruktura jo e përshtatshme rrugore, kombinuar këto edhe me mungesën e sigurisë për të ecur në rrugë, për të ngarë biçikletën apo mungesa e komoditetit në transportin publik urban, kanë bërë që pasojat t’i vuajmë të gjithë në shëndetin tonë dhe në cilësinë e jetës! 

Si përfaqësues të shoqërise civile, në kuadrin e Fushatës Kombëtare për Ndryshim në Mjedis “Vepro Tani!”, të mbledhur sot, në këtë shesh, do të dëshironim që t’u bënim thirrje të gjithe Institucioneve që kanë lidhje direkte dhe indirekte me menaxhimin e cilësisë së ajrit që të ndërgjegjësohen dhe të nisin të veprojne sa më parë. 
Ju bëjmë thirrje qytetarëve që para se të ndezin motorin e makinës të nisin të mendojnë sa ndotës do të futin në mushkëritë e tyre, apo në mushkëritë e fëmijëve të tyre. Komoditeti që ofrojnë makinat në lëvizje ka kosto shumë të lartë për shëndetin e të gjithëve. Ndaj u bëjmë thirrje të gjithë vendimmarrësve në nivel qendror dhe lokal që të na mundësojnë mënyra alternative transporti publik. 
Shoqëria civile thekson angazhimin e vet për partneritet dhe bashkëpunim të vazhdueshëm në arritjen e qëllimit të përbashkët për të thithur një ajer më të pastër në çdo ditë të vitit, e jo vetëm kur marrim leje për bllokimin e rrugëve me raste festash!

Milieukontakt International – zyra lokale në Tiranë

Vepro Tani – Fushata Kombëtare për Ndryshim në Mjedis!


